
	1․«Անկանխիկ գործառնությունների մասին» օրենքի նախագծի (այսուհետ՝ Նախագիծ) 4-րդ հոդվածի 1-ին մասի համաձայն՝ Հայաստանի Հանրապետության տարածքում անհատ ձեռնարկատերերի և կազմակերպությունների կողմից 2021 թվականի հուլիսի 1-ից՝ 300,000 Հայաստանի Հանրապետության դրամը գերազանցող ապրանքների (գույքի) օտարման, ապրանքների (գույքի) օգտագործման, աշխատանքների կատարման և ծառայությունների մատուցման գործարքներում, որի մի կողմը ֆիզիկական անձ է, դրանց դիմաց վճարումը և վճարի ստացումը իրականացվում է անկանխիկ ձևով՝ անկախ վճարման կարգից, եթե այլ օրենքներով այդ գործարքների դիմաց վճարման ավելի ցածր սահմանաչափեր նախատեսված չեն: 
Նախագծի 5-րդ հոդվածով կարգավորվում են ֆիզիկական անձանց կողմից անկանխիկ ձևով գործարքների իրականացման հետ կապված իրավահարաբերությունները: Այսպես, նշված հոդվածի 1-ին մասի համաձայն՝ Հայաստանի Հանրապետության տարածքում ֆիզիկական անձանց կողմից 2021 թվականի հուլիսի 1-ից 500,000 ՀՀ դրամը գերազանցող վճարումը և վճարման ստացումը բոլոր այն գործարքների դիմաց, որոնց արդյունքում ծագող իրավունքները ենթակա են պարտադիր գրանցման՝ իրականացվում է անկանխիկ ձևով՝ անկախ վճարման կարգից, եթե այլ օրենքներով այդ գործարքների դիմաց վճարման ավելի ցածր սահմանաչափեր նախատեսված չեն: Նույն հոդվածի 2-րդ մասով նախատեսվում է ֆիզիկական անձանց կողմից կանխիկ ձևով իրականացվող գործարքների թույլատրելի սահմանաչափը 2022 թվականի հուլիսի 1-ից դարձնել 300,000 ՀՀ դրամ: Կարծում ենք՝ նշված հոդվածում «ֆիզիկական անձանց կողմից» ձևակերպումն ունի հստակեցման կարիք: Նախագծի, ինչպես նաև դրա 4-րդ հոդվածի ընդհանուր տրամաբանությունից բխում է, որ Նախագծի 5-րդ հոդվածը վերաբերում է այն գործարքներին, որի բոլոր կողմերը ֆիզիկական անձինք են, քանի որ այն գործարքների վերաբերյալ կարգավորումները, որոնցում կողմերից մեկն անհատ ձեռնարկատեր կամ կազմակերպություն է, մյուսը՝ ֆիզիկական անձ, նախատեսված են Նախագծի 4-րդ հոդվածի 1-ին մասով: Ընդ որում, վկայակոչված նորմերում նախատեսված են 2021 թվականի հուլիսի 1-ից հետո կանխիկ գործարքների թույլատրելի տարբեր սահմանաչափեր՝ մի դեպքում՝ մինչև 300,000, մյուս դեպքում մինչև 500,000 ՀՀ դրամ: Հետևաբար, հնարավոր տարընկալումից խուսափելու նպատակով առաջարկում ենք Նախագծի 5-րդ հոդվածի վերնագրում և դրա բովանդակության մեջ հստակեցնել, որ խոսքը ոչ թե ֆիզիկական անձանց կողմից, այլ վերջիններիս միջև կնքվող գործարքների մասին է:
2․ Նախագծի 6-րդ հոդվածի 2-րդ մասով նախատեսվում է, որ պետական կամ տեղական բյուջեներից և այդ բյուջեներ կատարվող ցանկացած վճարում բացառությամբ կենսաթոշակների, կենսաթոշակների համար սահմանված կարգով վճարվող՝ պետական նպաստների և այլ դրամական վճարների, ինչպես նաև խնամքի նպաստի, իրականացվում է անկանխիկ եղանակով: Հայաստանի Հանրապետության կառավարությունը կարող է սահմանել սույն մասից բացառություն կազմող այն վճարների տեսակները և այդպիսի վճարներ ստացողների առանձին կատեգորիաների ցանկը, որոնք կարող են վճարել կամ որոնց կարող է վճարվել կանխիկ եղանակով: Այս կապակցությամբ գտնում ենք, որ նշված մասում կենսաթոշակների, կենսաթոշակների համար սահմանված կարգով վճարվող՝ պետական նպաստների և այլ դրամական վճարների, ինչպես նաև խնամքի նպաստի համար բացառություն նախատեսելու անհրաժեշտությունը բացակայում է, քանի որ վերջիններիս վճարման վերաբերյալ կարգավորումները նախատեսված են նշված հոդվածի 8-րդ մասով: Բացի այդ, նշված ձևակերպման տառացի մեկնաբանության դեպքում ստացվում է, որ կենսաթոշակների, կենսաթոշակների համար սահմանված կարգով վճարվող՝ պետական նպաստների և այլ դրամական վճարների, ինչպես նաև խնամքի նպաստի համար նախատեսվում է անկանխիկ եղանակով վճարելու կանոնից բացառություն, մինչդեռ դրանք ևս, ըստ համապատասխան օրենքների, որպես կանոն, վճարվում են անկանխիկ եղանակով:

3․ Նախագծի 6-րդ հոդվածի 8-րդ մասի համաձայն՝ կենսաթոշակները, կենսաթոշակների համար սահմանված կարգով վճարվող՝ պետական նպաստները և այլ դրամական վճարները, ինչպես նաև խնամքի նպաստը վճարվում է «Պետական կենսաթոշակների մասին» ՀՀ օրենքով սահմանված կարգով: «Պետական կենսաթոշակների մասին» օրենքով կենսաթոշակը, կենսաթոշակների համար սահմանված կարգով վճարվող՝ պետական նպաստները և այլ դրամական վճարները, ինչպես նաև խնամքի նպաստը կանխիկ եղանակով վճարելու համար բացառություններ կարող են սահմանվել ՀՀ կենտրոնական բանկի և ՀՀ աշխատանքի և սոցիալական հարցերի նախարարության համատեղ նորմատիվ իրավական ակտով:
 Նախ և առաջ, հարկ է նշել, որ խնամքի նպաստի վճարման հետ կապված հարաբերությունները կարգավորվում են «Պետական նպաստների մասին» օրենքով, ուստի Նախագծի նշված դրույթում անհրաժեշտ է հղում կատարել նաև այդ օրենքին: Բացի այդ, հարկ ենք համարում անդրադառնալ «Պետական կենսաթոշակների մասին»  և «Պետական նպաստների մասին» օրենքներով նախատեսված՝ կենսաթոշակի և այլ դրամական վճարների, ինչպես նաև խնամքի նպաստի վճարմանը վերաբերող կարգավորումներին: Այսպես, «Պետական կենսաթոշակների մասին» օրենքի 35-րդ հոդվածի 1-ին մասի համաձայն՝ յուրաքանչյուր ամսվա կենսաթոշակը վճարվում է տվյալ ամսվա ընթացքում՝ անկանխիկ եղանակով, բացառությամբ սույն մասում նշված դեպքերի: Կենսաթոշակառուի դիմումի հիման վրա կենսաթոշակը վճարվում է անկանխիկ կամ կանխիկ եղանակով, եթե կենսաթոշակառուն (անչափահաս կամ խնամակալության տակ գտնվող կենսաթոշակառուի դեպքում` նրա օրինական ներկայացուցիչը` ծնողը, որդեգրողը կամ խնամակալը) առաջին կամ երկրորդ խմբի հաշմանդամ է, կամ լրացել է կենսաթոշակառուի 75 տարին: Կենսաթոշակը լիազորագրով կամ 14 տարին լրացած անչափահասին վճարվում է կանխիկ եղանակով: 
«Պետական նպաստների մասին» օրենքի 28-րդ հոդվածի 8-րդ մասի համաձայն՝ յուրաքանչյուր ամսվա խնամքի նպաստը վճարվում է տվյալ ամսվա ընթացքում` անկանխիկ եղանակով: Եթե ծնողը առաջին կամ երկրորդ խմբի հաշմանդամ է, ապա խնամքի նպաստը վճարվում է անկանխիկ կամ կանխիկ եղանակով` ծնողի դիմումի հիման վրա:
Վերոշարադրյալ կարգավորումների վերլուծությունից բխում է, որ «Պետական կենսաթոշակների մասին» և «Պետական նպաստների մասին» օրենքներով հստակ սահմանված է կենսաթոշակի և խնամքի նպաստի վճարման եղանակը, այն է՝  անկանխիկ եղանակը: Միևնույն ժամանակ, նույն օրենքներով նախատեսված են նաև ընդհանուր կանոնից բացառություն հանդիսացող այն դեպքերը, երբ վճարումը կարող է իրականացվել նաև կանխիկ եղանակով: Հետևաբար, գտնում ենք, որ նշված ընդհանուր կարգից այլ բացառությունները ևս պետք է նախատեսվեն համապատասխան օրենքներով, այլ ոչ թե ՀՀ կենտրոնական բանկի և ՀՀ աշխատանքի և սոցիալական հարցերի նախարարության համատեղ նորմատիվ իրավական ակտով:

4․ Նախագծի 7-րդ հոդվածով նախատեսված է օրենքի պահանջներից խուսափելու կամ դրանք չկատարելու նպատակով գործարքները (պայմանագրերը) երկու կամ ավելի մասերի մասնատելու արգելք: Այս կապակցությամբ պարզ չէ՝ գործնականում ինչպես է վերահսկվելու նշված արգելքի պահպանումը տեսակային հատկանիշներով որոշվող գույքի դեպքում: Միևնույն ժամանակ կարծում ենք՝ նշված կարգավորումը խնդրահարույց է նաև պայմանագրի ազատության սկզբունքի տեսանկյունից, որը ենթադրում է քաղաքացիական իրավահարաբերության մասնակիցների կողմից պայմանագրի կնքման և դրա պայմանների ընտրության ազատություն:

5․Նախագծի 8-րդ հոդվածի համաձայն՝ Հայաստանի Հանրապետության օրենքներով նախատեսված դեպքերում սույն օրենքով սահմանված վճարները արտարժույթով վճարելիս դրանց հաշվարկը օրենքով սահմանված նպատակներով կատարվում է ելնելով դրանց վճարման օրը Հայաստանի Հանրապետության կենտրոնական բանկի կողմից հրապարակված արժութային շուկաներում ձևավորված միջին փոխարժեքով: Նկատի ունենալով այն հանգամանքը, որ «Արժութային կարգավորման և արժութային վերահսկողության մասին» օրենքով նախատեսված է ոչ ռեզիդենտների կողմից արտարժույթով գործարքներ իրականացնելու հնարավորություն, ինչը ենթադրում է, որ վճարողի հանձնարարությամբ գործող էմիտենտ բանկը կարող է լինել օտարերկրյա բանկ՝ գտնում ենք, որ հստակեցման կարիք ունի՝ արդյոք նման դեպքերում ևս գործնականում հնարավոր է ապահովել ՀՀ կենտրոնական բանկի կողմից հրապարկված արժութային շուկաներում ձևավորված միջին փոխարժեքը՝ որպես արտարժույթով վճարումների հաշվարկման հիմք ընդունելու կանոնը: Միևնույն ժամանակ առաջարկում ենք նշված դրույթից հանել «Հայաստանի Հանրապետության օրենքներով նախատեսված դեպքերում» բառերը:

6․Նախագծի 9-րդ հոդվածի 3-րդ մասում անհրաժեշտ է հստակեցնել ՀՀ կառավարության ինչ որոշմամբ հաստատված կանոնների մասին է խոսքը: Նույն հոդվածի 4-րդ մասից անհրաժեշտ է հանել «և այլ իրավական ակտերով» բառերը, քանի որ «օրենսդրություն» եզրույթն արդեն իսկ ներառում է վերջինս:



7․ Նախագծի 9-րդ հոդվածի 5-րդ մասով նախատեսված լիազորող նորմի՝ իրավական որոշակիության սկզբունքին համապատասխանությունն ապահովելու նպատակով անհրաժեշտ է հստակեցնել՝ ում միջև համապատասխան տեղեկությունների փոխանակմանն է վերաբերելու ՀՀ կենտրոնական բանկի և ՀՀ պետական եկամուտների կոմիտեի համատեղ նորմատիվ իրավական ակտը:

8․  Նախագծի 10-րդ հոդվածի 1-ին մասի համաձայն՝ իրավաբանական անձանց միջև գործարքների դեպքում «Անկանխիկ գործառնությունների մասին» ՀՀ օրենքի կամ այդ օրենքի հիման վրա ընդունված նորմատիվ իրավական ակտերի պահանջները խախտելն առաջացնում է պատասխանատվություն գործարքի կողմ հանդիսացող բոլոր իրավաբանական անձանց համար, իսկ իրավաբանական և ֆիզիկական անձանց միջև գործարքների դեպքում՝ պատասխանատվություն է առաջանում միայն իրավաբանական անձի համար: Այս համատեքստում անհրաժեշտ է կարգավորել նաև Նախագծի իմաստով գործարքի կողմ հանդիսացող մյուս սուբյեկտների, մասնավորապես՝ անհատ ձեռնարկատերերի, նոտարների և փաստաբանների, ինչպես նաև ֆիզիկական անձանց միջև կնքվող գործարքների դեպքում օրենքի խախտման համար պատասխանատվության հարցը: Բացի այդ, նշված դրույթից բխում է, որ իրավաբանական և ֆիզիկական անձանց միջև գործարքների դեպքում ֆիզիկական անձի համար օրենքի պահանջների խախտման դեպքում պատասխանատվություն չի առաջանում, մինչդեռ «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծով «Անկանխիկ գործառնությունների մասին» ՀՀ օրենքի կամ դրա հիման վրա ընդունված նորմատիվ իրավական ակտերի պահանջների խախտման դեպքում ֆիզիկական անձանց համար պատասխանատվություն է նախատեսվում բոլոր դեպքերում, ուստի գտնում ենք, որ նշված կարգավորումների միջև առկա է հակասություն:

9․ Նախագծի 12-րդ հոդվածով որպես նախագծի ուժի մեջ մտնելու ժամկետ՝ սահմանված է 2021 թվականի հուլիսի 1-ը: Մինչդեռ Նախագծով նախատեսված մի շարք կարգավորումների համար որպես գործողության ժամկետ՝ նախատեսված են 2022 կամ 2023 թվականները, ուստի նշված կարգավորումների համար անհրաժեշտ է նախատեսել ուժի մեջ մտնելու համապատասխան ժամկետներ:

10․«Հայաստանի Հանրապետության քաղաքացիական օրենսգրքում լրացում և փոփոխություններ կատարելու մասին» օրենքի նախագծի 2-րդ հոդվածի 1-ին մասի հնարավոր տարընկալումից խուսափելու նպատակով «օրենքով նախատեսված դեպքերում և կարգով» բառերն առաջարկում ենք փոխարինել «օրենքով նախատեսված կարգով» բառերով: 

11․ «Փաստաբանության մասին» Հայաստանի Հանրապետության օրենքում փոփոխություններ և լրացումներ կատարելու մասին» և «Նոտարիատի մասին» Հայաստանի Հանրապետության օրենքում փոփոխություններ և լրացում կատարելու մասին» օրենքների նախագծերով, համապատասխանաբար, նախատեսվում է, որ «Անկանխիկ գործառնությունների մասին» օրենքի և դրա հիման վրա ընդունված նորմատիվ իրավական ակտերի պահանջները խախտելու համար փաստաբանների և նոտարների համար առաջանում է Վարչական իրավախախտումների վերաբերյալ օրենսգրքով նախատեսված պատասխանատվություն: Մինչդեռ «Անկանխիկ գործառնությունների մասին» օրենքի նախագծի 11-րդ հոդվածի համաձայն՝ «Անկանխիկ գործառնությունների մասին» օրենքի և դրա հիման վրա ընդունված նորմատիվ իրավական ակտերի պահանջները փաստաբանների և նոտարների կողմից խախտելու համար կիրառվում է Հայաստանի Հանրապետության հարկային օրենսգրքով սահմանված պատասխանատվություն:

	1․ Ընդունվել է և Նախագծում կատարվել են հստակեցումներ։

















































































































2․ Ընդունվել է և Նախագծում կատարվել է համապատասխան փոփոխություններ։





























































3․Ընդունվել է մասնակի։ Ցանկանում ենք տեղեկացնել, որ նշված օրենքների փաթեթը ներառված էր այս փաթեթի հետ։ Հետագայում դրանք առանձնացվեցին և ընդունվեցին։ Այդ ընթացքում Նախարարության հետ ձեռք է բերվել պայմանավորվածություն՝ համաձայն որի պետք է նախատեսվեր այս դրույթը, որը կապահովի ճկունությունը և մեկ միասնական դիրքորոշումը։ Ուստի՝ հաշվի առնելով վերոգրյալը՝ նման կարգավորումը նախատեսվել է։
















































































































4․ Առաջարկությունը ընդունվել է և կատարվել է փոփոխություններ։


























5․Հաշվի առնելով այն հանգամանքը, որ նշված դեպքերում վճարման ստացումը լինելու է ՀՀ-ում, ինչպես նաև այն հանգամանքը, որ Նախագծի ընդունումից հետո պայմանագրեր կնքելիս կողմերը պետք է առաջնորդվեն սահմանված կանոններով, ուստի գտնում ենք, որ հնարավոր է այդ հաշվարկը կատարել սահմանված կանոնների համապատասխան։

«Հայաստանի Հանրապետության օրենքներով նախատեսված դեպքերում» բառերը հանվել են։




























6․ Նախագծում հստակ չի նշվել ՀՀ Կառավարության որոշման անվանումը, որպեսզի հետագայում այդ որոշման անվանման փոփոխության կամ ուժը կորցրած ճանաչելու դեպքում չառաջանա Օրենքի փոփոխության անհրաժեշտություն։
Նախագծից հանվել է «և այլ իրավական ակտերով» բառերը։


7․Ընդունվել է և կատարվել է լրացում։
















8. Ընդունվել է և կատարվել է համապատասխան փոփոխություններ։




































































9․Ընդունվել է ի գիտություն։
















10․ Ընդունվել է և Նախագծում կատարվել է համապատասխան փոփոխություն։













11․ Ընդունվել է և կատարվել է համապատասխան փոփոխություններ։

	2
	ՀՀ Ֆինանսների նախարարություն
11․09․2020թ․ թիվ 01/6-3/13796-2020 գրություն
	ՀՀ ֆինանսների նախարարության կողմից նախկինում մշակվել և շահագրգիռ գերատեսչություններին ներկայացվել է «ՀՀ տնտեսության վրա կանխիկի շրջանառության կրճատման և անկանխիկ շրջանառության ավելացման ազդեցությունների, ինչպես նաև անկանխիկ գործառնությունների խրախուսման մեխանիզմների վերաբերյալ» տեղեկանքը, որի շրջանակներում ընդգծվել է, որ չնայած ՀՀ-ում բանկային ենթակառուցվածքների զարգացման աստիճանը զիջում է համաշխարհային՝ ինչպես ցածր-միջին, այնպես էլ բարձր-միջին եկամուտ ունեցող երկրների միջինացված ցուցանիշներին, սակայն շրջանառությունում առկա կանխիկի ծավալը վերջին տարիներին նվազման թույլ միտում է ունեցել, և ցածր է եղել համաշխարհային միջին ցուցանիշից։ Այս պայմաններում ենթակառուցվածքների զարգացումը կարևոր դերակատարում կունենա կանխիկի շրջանառության ծավալների նվազման հարցում։ Միևնույն ժամանակ, տեղեկանքում ընդգծվել է, որ անկանխիկ գործարքների աճը նոր հնարավորություններ է ստեղծում բանկային համակարգի համար, որոնց մի մասը կարող է ուղղվել առաջացող ռիսկերի մեղմման ուղղությամբ՝ վճարահաշվարկային ենթակառուցվածքների կատարելագործման ու բնակչության համար դրանց հասանելիության բարձրացման ճանապարհներով։ Այսպիսի միջոցառումները մի կողմից կարող են զսպել վարչարարական եղանակով կանխիկի շրջանառության նվազեցման հնարավոր ռիսկերը, և մյուս կողմից՝ կարող են նպաստել բնակչության վարքագծի առավել արագ փոփոխությանը։
Հետևաբար առաջարկում ենք նախագծում ներառել այնպիսի դրույթներ և գործիքներ, որոնք, բնակչության համար դրվող սահմանափակումներին զուգահեռ, օրենսդրական եղանակով կթիրախավորեն նաև անկանխիկ ծառայություններից օգտվելու վճարահաշվարկային ենթակառուցվածքների զարգացումը և բնակչության համար դրանց հասանելիության ավելացումը։

	Ընդունվել է ի գիտություն։

	3
	ՀՀ Առողջապահության նախարարություն
10․09․2020թ․ թիվ ԱԹ/06․2/21204-2020 գրություն
	Անհրաժեշտ է «Անկանխիկ գործառնությունների մասին» ՀՀ օրենքի նախագիծը (այսուհետ` Նախագիծ) դիտարկել մարդու հիմնարար իրավունքների իրականացման տեսանկյունից, ինչպիսիք են` կյանքի իրավունքը և առողջության պահպանման իրավունքը: Անհրաժեշտ է հաշվի առնել, որ բնակչության դիմելիությունը հիվանդանոցային բժշկական կազմակերպություններ կրում է շուրջօրյա բնույթ, այդ թվում` անհապաղ բժշկական օգնություն պահանջող դեպքերում:
Այսպես. գիշերային ժամերին բժշկական կենտրոններից որևիցե մեկում քաղաքացուն բուժօգնության տրամադրումը խոչընդոտվելու է կապված քաղաքացիների անկանխիկ միջոցներ տվյալ պահին չունենալու հանգամանքից, բանկային քարտի բացակայությունից, անկանխիկ գործառնությունների տեխնոլոգիաների հետ հարաբերվելու հմտությունից, վճարային գործիքների հասանելիությունից: Բացառապես անկանխիկ վճարային տեխնոլոգիաների կիրառումը լրացուցիչ խոչընդոտներ կառաջացնի բժշկական օգնության և սպասարկման կազմակերպման համար, որի արդյունքում բնակչության շրջանում կարձանագրվի բժշկական ծառայությունների հասանելիության, մատչելիության խնդիրներ, խոչընդոտներ կառաջանան նաև անձի Սահմանադրությամբ ամրագրված կյանքի և առողջության իրավունքի իրացման ճանապարհին, որոնց հետևանքներն էլ կարող են անդառնալի լինել: Վերոգրյալից հետևում է, որ բժշկական օգնության և սպասարկման ծառայությունների մատուցման և ստացման հնարավորությունը պետք է անկախ լինի դրանց դիմաց կատարվող վճարումների ձևից:
Ներկա պահին Հայաստանի Հանրապետությունում գործող բժշկական կազմակերպությունների կողմից մատուցվող բժշկական օգնության և սպասարկման ծառայությունների դիմաց վճարները իրականացվում են անկանխիկ ձևով Երևան քաղաքում ընդհանուր վճարովի ծառայության 10-15% չափով, մարզերում` շուրջ 7-10% չափով: Առողջության առաջնային պահպանման կազմակերպություններում արձանագրվում է անկանխիկ վճարների 8% և ավելի ցածր ցուցանիշ: 
Ելնելով վերոգրյալից` անհրաժեշտ է Նախագծից հանել 6-րդ հոդվածի 4-րդ կետը և բացառություն սահմանել բժշկական ծառայությունների դիմաց կատարվող վճարումների մասով Նախագծի 5-րդ հոդվածում առկա սահմանափակումների մասով:
Միաժամանակ, կարևորելով կանխիկ դրամաշրջանառությունը նվազեցնելու, հարկային վարչարարությունը ուժեղացնելու, ստվերային տնտեսության դեմ պայքարելու, ֆինանսական միջնորդության ծավալները մեծացնելու, Հայաստանի Հանրապետությունում անկանխիկ վճարումներ իրականացնելու մշակույթ ներդնելուն ուղղված ֆինանսական ոլորտային քաղաքականության ռազմավարությունը` առաջարկում եմ նախագծով սահմանել իրավակարգավորում, ըստ որի պարտադիր կլինի բժշկական հաստատություններում անկանխիկ գործարքներ իրականացնելու հնարավորությունների ստեղծումը:

	Ընդունվել է ի գիտություն։

	4
	ՀՀ Պետական եկամուտների կոմիտե
30.09.2020թ․
	1․ Անկանխիկ գործառնությունների մասին ՀՀ օրենքի նախագծի վերաբերյալ.
1) նախագծի 2-րդ հոդվածի 1-ին մասի համաձայն՝ օրենքը տարածվում է ՀՀ տարածքում գտնվող ֆիզիկական անձանց, ՀՀ տարածքում գործող կազմակերպությունների, անհատ ձեռնարկատերերի, նոտարների, փաստաբանների, պետական կառավարման համակարգի և տեղական ինքնակառավարման մարմինների վրա։ Նախագծի 3-րդ հոդվածով տրվող հասկացություններին համապատասխան կազմակերպություններ են համարվում՝ ՀՀ  տարածքում uտեղծված (պետական գրանցում uտացած, հաշվառված) իրավաբանական անձը, դրա` ՀՀ տարածքում գործող առանձնացված uտորաբաժանումները և հիմնարկները, oտարերկրյա կազմակերպությունների ՀՀ տարածքում գործող առանձնացված uտորաբաժանումները, իսկ «տեղական ինքնակառավարման մարմիններ» հասկացությունը կիրառվում է ըստ «Տեղական ինքնակառավարման մարմինների մասին» ՀՀ օրենքով սահմանված նշանակության։
Հարկ ենք համարում նկատի ունենալ, որ «Տեղական ինքնակառավարման մարմինների մասին» ՀՀ օրենքով տեղական ինքնակառավարման մարմիններ են համարվում համայնքի ավագանին և համայնքի ղեկավարը, հետևաբար՝ առաջարկում ենք սահմանել, որ օրենքի գործողությունը տարածվում է համայնքային կառավարչական հիմնարկների վրա, նախագծի 3-րդ հոդվածում, համապատասխանաբար, հղում կատարել նաև «Համայնքային կառավարչական հիմնարկների մասին» ՀՀ օրենքին։ Միաժամանակ, անհրաժեշտ ենք համարում նախագծի 3-րդ հոդվածում հիմնարկները սահմանել առանձին՝ նկատի ունենալով համայնքային հիմնարկներին։ Կարծում ենք, որ օրենքի կարգավորման դաշտից դուրս են մնացել միջազգային կազմակերպությունները, ներդրումային ֆոնդերը, ինչպես նաև Կենտրոնական բանկը։
2․ Նույն հոդվածի 2-րդ մասի համաձայն՝  օրենքը տարածվում է ՀՀ տարածքում կնքված և դրանց դիմաց ՀՀ տարածքում վճարում  նախատեսող գործարքների վրա, ինչպես նաև ՀՀ տարածքից դուրս կնքված, սակայն ՀՀ տարածքում վճարում նախատեսող գործարքների վրա: Նախ միանշանակ չէ, թե ինչ է նկատի առնվել կնքված գործարք հասկացությամբ և ինչն է հիմք ընդունվելու գործարքը ՀՀ տարածքում կամ դրանից դուրս կնքված համարելու համար: ՀՀ քաղաքացիական օրենսգրքի համաձայն՝ գործարքները կնքվում են բանավոր կամ գրավոր (հասարակ կամ նոտարական) ձևով: Ընդ որում, գրավոր գործարքը կնքվում է փաստաթուղթ կազմելու միջոցով, որն արտահայտում է գործարքի բովանդակությունը և ստորագրված է գործարք կնքող անձի կամ անձանց կամ նրանց կողմից պատշաճ ձևով լիազորված անձանց կողմից: Եթե կնքված գործարք հասկացությամբ նկատի է առնվել գործարքի կնքման փաստաթղթի վայրը, ապա հստակ չէ, թե ինչ է հիմք վերցվելու բանավոր գործարքների դեպքում: Ելնելով վերոնշյալից՝ առաջարկվում է նախագծի 3-րդ հոդվածում սահմանել այդ հասկացության նշանակությունը։ 
Մյուս կողմից, առաջարկվող կարգավորման արդյունքում ստեղծվելու է խնդրահարույց իրավիճակ այն դեպքում, երբ գործարքի հիմք հանդիսացող պայմանագրում կարգավորված չլինի վճարման վայրի հարցը (ինչը մեր կարծիքով պայմանագրի պարտադիր պայման չէ) կամ ՀՀ տարածքից դուրս վճարում նախատեսող պայմանագրով իրականացվող գործարքի արդյունքում վճարումը կատարվի ՀՀ տարածքում։ Հետևաբար՝ առաջարկում ենք հիմք ընդունել ՀՀ տարածքում փաստացի վճարում կատարվելու հանգամանքը, 

3․ Նախագծի 4-րդ հոդվածի 1-ին մասով սահմանափակումը սահմանվում է միայն ապրանքների (գույքի) օտարման, ապրանքների (գույքի) օգտագործման, աշխատանքների կատարման և ծառայությունների մատուցման գործարքների համար (որի մի կողմը ֆիզիկական անձ է)։ Հարկ ենք համարում նշել, որ այս դեպքում սահմանափակումները կիրառելի չեն լինելու ֆիզիկական անձի պասիվ եկամուտների նկատմամբ (շահաբաժին, տոկոս, ռոյալթի, ակտիվների արժեքի հավելաճ)։ Սահմանափակումները կիրառելի չեն լինելու նաև փոխառությունների դեպքում, քանի որ փոխառությունների տրամադրումը ծառայությունների մատուցում է համարվում միայն ավելացված արժեքի հարկման օբյեկտի մասով (ՀՀ հարկային օրենսգրքի 60-րդ հոդված)։ Ընդ որում, նախագծի 5-րդ հոդվածի 3-րդ մասով սահմանված է, որ ֆիզիկական անձանց միջև 300,000 ՀՀ դրամը գերազանցող փոխառությունների տրամադրումը և ստացումը իրականացվում է անկանխիկ ձևով։

4․ Նախագծի 4-րդ հոդվածի 1-ին մասում «Սույն մասից այլ բացառությունները սահմանված են նաև սույն օրենքի այլ հոդվածներով» նախադասությունը ենթակա է խմբագրման՝ հաշվի առնելով այն, որ իրավական նորմը պետք է ձևակերպված լինի բավարար հստակությամբ, զերծ տարաբնույթ ընկալումներից, ինչպես նաև չհակասի «Նորմատիվ իրավական ակտերի մասին» ՀՀ օրենքի 17-րդ հոդվածի 5-րդ մասին, համաձայն որի՝ արգելվում է կատարել անորոշ հղումներ,

5․ «Հայաստանի Հանրապետության աշխատանքային օրենսգրքում լրացում կատարելու մասին» 24.10.2019թ. ՀՕ-187-Ն օրենքով ՀՀ աշխատանքային օրենսգրքի 192-րդ հոդվածի (աշխատավարձի վճարման ժամկետները և կարգը) 2-րդ մասում կատարվել է լրացում, որին համապատասխան՝ Երևան քաղաքում գործունություն ծավալող 10 և ավելի աշխատող ունեցող գործատուն աշխատավարձի վճարումները կատարում է անկանխիկ եղանակով:
«Հայաստանի Հանրապետության աշխատանքային օրենսգրքում փոփոխություն կատարելու մասին» ՀՀ օրենքի նախագծով առաջարկվում է օրենսգրքի 192-րդ հոդվածի 2-րդ մասի 2-րդ պարբերությունը շարադրել նոր խմբագրությամբ՝ «Աշխատավարձը վճարվում է կանխիկ կամ անկանխիկ ձևով՝ օրենքով նախատեսված դեպքերում և կարգով:»: Ընդ որում, անցումային դրույթներով սահմանվում է, որ օրենքը տարածվում է 2021 թվականի հուլիսի 
1-ից հետո ծագած հարաբերությունների վրա։
«Վարչական իրավախախտումների վերաբերյալ Հայաստանի Հանրապետության օրենսգրքում լրացում և փոփոխություններ կատարելու մասին» 04.12.2019թ. ՀՕ-266-Ն օրենքի (ուժի մեջ է մտնելու 01.07.2021թ.) 5-րդ հոդվածին համապատասխան՝ օրենսգրքի 230-րդ հոդվածով սահմանվել է, որ մասնավորապես՝ օրենսգրքի 41-րդ, 169.8-րդ հոդվածներով նախատեսված վարչական իրավախախտումների վերաբերյալ գործերը քննում և վարչական տույժեր է նշանակում Առողջապահական և աշխատանքի տեսչական մարմինը։
«Վարչական իրավախախտումների վերաբերյալ օրենսգրքում լրացումներ կատարելու մասին» ՀՀ օրենքի նախագծի 1-ին հոդվածով օրենսգիրքը լրացվում է 16510-րդ հոդվածով, որով պատասխանատվություն է սահմանվում «Անկանխիկ գործառնությունների մասին» ՀՀ օրենքի կամ դրա հիման վրա ընդունված  նորմատիվ իրավական ակտերի պահանջները ֆիզիկական անձանց կողմից խախտելու համար պատասխանատվությունը։ Ընդ որում, անցումային դրույթներով սահմանվում է, որ օրենքը տարածվելու է 2022 թվականի հունվարի 1-ից հետո ծագած հարաբերությունների վրա։
Անկանխիկ գործառնությունների մասին ՀՀ օրենքի նախագծի 6-րդ հոդվածի 1-ին մասի համաձայն՝ օրենքով կամ աշխատանքային պայմանագրով սահմանված աշխատավարձերը կազմակերպությունների, անհատ ձեռնարկատերերի, փաստաբանների և նոտարների կողմից վճարվում են անկանխիկ ձևով՝ 2021թ. հուլիսի 1-ից՝ Երևան քաղաքում գործունեություն իրականացնողները, 2022թ. հունվարի 1-ից՝ ՀՀ մարզերի վարչական կենտրոններում գործունեություն իրականացնողները, իսկ 2023թ. հունվարի 1-ից՝ ՀՀ այլ բնակավայրերում գործունեություն իրականացնողները: Նույն հոդվածի 3-րդ մասին համապատասխան՝ անհատ ձեռնարկատերերի և կազմակերպությունների կողմից կրթաթոշակները, ներկայացուցչական ծախuերի դիմաց կատարվող վճարումները, գործուղման նպատակով կատարվող վճարումները, պետական գնումների հետ կապված վճարումները կատարվում են անկանխիկ ձևով սկսած 2021թ․ հուլիսի 1-ից՝ Երևան քաղաքում գործունեություն իրականացնողները, 2022 թվականի հունվարի 1-ից՝ ՀՀ մարզերի վարչական կենտրոններում գործունեություն իրականացնողները, իսկ 2023 թվականի հունվարի 1-ից՝ այլ բնակավայրերում գործունեություն իրականացնողները: 
Միաժամանակ, ՀՀ վարչապետի աշխատակազմում կայացած քննարկումների արդյունքում Անկանխիկ գործառնությունների մասին ՀՀ օրենքի նախագծի՝
- 4-րդ հոդվածի 1-ին մասով սահմանվում է, որ ՀՀ տարածքում անհատ ձեռնարկատերերի և կազմակերպությունների կողմից 2021 թվականի հուլիսի 1-ից՝ 300,000 ՀՀ դրամը գերազանցող ապրանքների (գույքի) օտարման, ապրանքների (գույքի) օգտագործման,  աշխատանքների կատարման և ծառայությունների մատուցման գործարքներում՝ որի մի կողմը ֆիզիկական անձ է, դիմաց վճարումը և վճարի ստացումը իրականացվում է անկանխիկ ձևով` անկախ վճարման կարգից, եթե այլ օրենքներով այդ գործարքների դիմաց վճարման ավելի ցածր սահմանաչափեր նախատեսված չեն,
- 11-րդ հոդվածի անցումային դրույթներով սահմանում է, որ նույն օրենքի կամ նույն օրենքի հիման վրա ընդունված նորմատիվ իրավական ակտերի պահանջները կազմակերպությունների, անհատ ձեռնարկատերերի և նոտարների կողմից խախտելու համար կիրառվում է ՀՀ հարկային օրենսգրքով սահմանված պատասխանատվություն, իսկ ֆիզիկական անձանց կողմից նույն օրենքի կամ սույն օրենքի հիման վրա ընդունված նորմատիվ իրավական ակտերի պահանջների խախտման դեպքում՝ Վարչական իրավախախտումների վերաբերյալ ՀՀ oրենuգրքով սահմանված պատասխանատվության միջոցները: 
ՀՀ հարկային օրենսգրքի 386-րդ հոդվածի 4-րդ մասի համաձայն՝ նույն հոդվածի 1-ին մասով սահմանված սահմանափակումները չեն տարածվում ներկայացուցչական ծախսերի դիմաց կատարվող վճարումների, ֆիզիկական անձանց կատարվող՝ նրանց անձնական կամ պասիվ եկամուտներին վերաբերող վճարումների (մասնավորապես՝ աշխատավարձի, դրան հավասարեցված վճարումների, նպաստների, կրթաթոշակների, կենսաթոշակների, փոխհատուցման վճարների) վրա: ՀՀ վարչապետի աշխատակազմում կայացած քննարկումների արդյունքում Հայաստանի Հանրապետության հարկային օրենսգրքում փոփոխություններ և լրացումներ կատարելու մասին ՀՀ օրենքի նախագծով նախատեսվում է օրենսգրքի 386-րդ հոդվածի 5-րդ մասով սահմանել, որ նույն հոդվածի 1-ին մասով սահմանված սահմանափակումները կիրառվում են, եթե «Անկանխիկ գործառնությունների մասին» ՀՀ օրենքով սույն հոդվածի 1-ին մասով սահմանված սահմանափակումներից ցածր չափով սահմանափակումներ սահմանված չեն։ «Անկանխիկ գործառնությունների մասին» ՀՀ օրենքով կանխիկ դրամով վճարումների նկատմամբ նույն հոդվածի 1-ին մասով սահմանված սահմանափակումներից ցածր չափով սահմանափակումները օրենսգրքի 419-րդ հոդվածի կիրառության իմաստով համարվում են կանխիկ դրամով վճարումների նկատմամբ սահմանափակումներ, իսկ նույն հոդվածի 2-4-րդ մասերով սահմանված կարգավորումները կիրառվում են, եթե «Անկանխիկ գործառնությունների մասին» ՀՀ օրենքով այլ բան նախատեսված չէ։
Վերոգրյալ կարգավորումների վերլուծության արդյունքում ստացվում է, որ գործատուների կողմից աշխատանքային օրենսդրության, աշխատանքային իրավունքի նորմեր պարունակող այլ նորմատիվ իրավական ակտերի, կոլեկտիվ և աշխատանքային պայմանագրերի պահանջների կատարման նկատմամբ պետական վերահսկողությունն իրականացնում է ոլորտի լիազորված տեսչական մարմինը` օրենքով նախատեսված դեպքերում կիրառելով պատասխանատվության միջոցներ։ ՀՀ աշխատանքային օրենսգրքի 192-րդ հոդվածով (աշխատավարձի վճարման ժամկետները և կարգը) սահմանվում է, որ աշխատավարձը վճարվում է անկանխիկ ձևով՝ օրենքով նախատեսված դեպքերում և կարգով, ինչը չի վերացնում  վերջինիս աշխատանքային օրենսդրության պահանջ հանդիսանալը, որի պարագայում վարչական իրավախախտումների վերաբերյալ գործերը քննելու և վարչական տույժեր նշանակելու իրավասությունը վերապահված է առողջապահական և աշխատանքի տեսչական մարմնին, այնինչ «Անկանխիկ գործառնությունների մասին» ՀՀ օրենքի նախագծով նախատեսվում է, որ նույն օրենքի կամ նույն օրենքի հիման վրա ընդունված նորմատիվ իրավական ակտերի պահանջները կազմակերպությունների, անհատ ձեռնարկատերերի և նոտարների կողմից խախտելու համար ՀՀ հարկային օրենսգրքով սահմանված պատասխանատվություն։ Ընդ որում, հարկ է նկատի ունենալ, որ «Անկանխիկ գործառնությունների մասին» ՀՀ օրենքով սահմանված սահմանափակումներից ավելի ցածր սահմանափակումների կարգավորումը ՀՀ հարկային օրենսգրքի 386-րդ հոդվածի 5-րդ մասով նախատեսվում է միայն նույն հոդվածի 1-ին մասով սահմանված սահմանափակումների մասով, որոնք վերաբերում են ապրանքների մատակարարման, աշխատանքների կատարման կամ ծառայությունների մատուցման գործարքներին։ 
Հայտնում ենք նաև, որ ՀՀ վարչապետի աշխատակազմում կայացած քննարկումների ընթացքում քննարկման առարկա չեն դարձել օրենքով կամ աշխատանքային պայմանագրով սահմանված աշխատավարձերի, կրթաթոշակների, ներկայացուցչական ծախuերի դիմաց կատարվող վճարումների, գործուղման նպատակով կատարվող վճարումների համար սահմանաչափերի խախտման դեպքում պատասխանատվության կիրառման հարցերը՝ նկատի ունենալով վերջիններիս մի մասի աշխատանքային օրենսդրության պահանջ հանդիսանալը (ըստ այդմ՝ հարկային օրենսգրքում փոփոխություններ նախատեսող նախագծով պետական եկամուտների կոմիտեի կողմից անդրադարձ չի կատարվել)։ Սակայն նախագծերի լրամշակված փաթեթով առաջարկվող կարգավորումների արդյունքում խնդրահարույց է ինչպես պատասխանատվության կիրառման (այդ թվում՝ պատասխանատվության չափի), այնպես էլ կիրառող մարմնի հարցը։ Հաշվի առնելով վերոնշյալը՝ առաջարկում ենք նախագծերի փաթեթով հստակեցնել նշված խնդիրները։ Որպես հարցի լուծման տարբերակ առաջարկում ենք  «Վարչական իրավախախտումների վերաբերյալ օրենսգրքում լրացումներ  կատարելու մասին» ՀՀ օրենքի նախագծով առաջարկվող 16510-րդ հոդվածում աշխատանքային օրենսդրության պահանջների մասով կատարել բացառություն և սահմանել համապատասխան պատասխանատվություն օրենսգրքի 169.8-րդ հոդվածով։
Անկախ վերոնշյալից, առկա է նաև կարգավորման ենթակա հետևյալ հիմնախնդիրը։ Ինչպես Անկանխիկ գործառնությունների մասին ՀՀ օրենքի նախագծի 6-րդ հոդվածի 1-ին և 3-րդ մասերով, այնպես էլ նույն հոդվածի 4-րդ և 5-րդ մասերով «գործունեություն իրականացնող» հասկացությունը հստակեցման կարիք ունի այն հիմնավորմամբ, որ նույն սուբյեկտը կարող է գործունեություն իրականացնել ինչպես Երևան քաղաքում, այնպես էլ ՀՀ այլ բնակավայրերում։ Հետևաբար՝ վարչարարական անլուծելի խնդիրներից զերծ մնալու առումով առաջարկում ենք հստակ սահմանել, թե ինչ է նշանակում գործունեություն իրականացնելը, և ինչ կարգավորումներ են գործելու տարբեր վայրերում գործունեություն իրականացնողների համար։

6․ Նախագծի 7-րդ հոդվածով սահմանվում է, որ օրենքի պահանջներից խուսափելու կամ դրանք չկատարելու նպատակով արգելվում է գործարքը (պայմանագիրը) մասնատել երկու կամ ավելի մասերի: Այս առնչությամբ կարծում ենք, որ արգելքը պետք է ուղեկցվի պատասխանատվության միջոցների կիրառմամբ, հետևաբար՝ առաջարկում ենք սահմանել պատասխանատվության տեսակ։
7․ Նախագծի 8-րդ հոդվածի 1-ին կետում առաջարկում ենք «ելնելով գործարքի (պայմանագրի) կնքման օրը Հայաստանի Հանրապետության կենտրոնական բանկի կողմից հրապարակված արժութային շուկաներում ձևավորված միջին փոխարժեքից բառերը փոխարինել «հիմք ընդունելով Հայաստանի Հանրապետության կենտրոնական բանկի կողմից մինչև տվյալ օրվա ժամը 16:00-ն հրապարակված միջին փոխարժեքը» բառերով՝ նպատակ ունենալով այն համապատասխանեցնել ՀՀ հարկային օրենսգրքի 16-րդ հոդվածին։
8․ Նախագծի 9-րդ հոդվածի 2-րդ մասով սահմանված է, որ ՀՀ կառավարությունը կարող է սահմանել այն պետական մարմինների և տեղական ինքնակառավարման մարմինների, ինչպես նաև նույն հոդվածի 1-ին մասում չնշված կազմակերպությունների (օբյեկտների) ցանկը, որտեղ պարտադիր տեղադրվում և կիրառվում են վճարային քարտեր կամ վճարային տեխնոլոգիաների հիման վրա կիրառվող այլ վճարային գործիքներ ընդունող սարքեր: Միաժամանակ, նույն հոդվածի 1-ին մասում կիրառվում է սուբյեկտները հասկացությունը: Առաջարկվում է կիրառվող հասկացությունների նույնականացման նպատակով նույն հոդվածի 2-րդ մասի կազմակերպությունների (օբյեկտների) բառերը փոխարինել սուբյեկտների բառով: Եթե, այնուամենայնիվ, կարևոր է նաև (օբյեկտների) ցանկի սահմանումը, ապա առաջարկվում է հստակեցնել (օբյեկտ) հասկացությունը:

9․Հայաստանի Հանրապետության հարկային օրենսգրքում փոփոխություններ և լրացումներ կատարելու մասին ՀՀ օրենքի լրամշակված նախագծի լրացուցիչ քննարկումների արդյունքում «Անկանխիկ գործառնությունների մասին ՀՀ օրենքի  նախագծի հետ որոշակի հակասությունների վերացման և վարչարարության կարգավորման առումով առաջարկում ենք հետևյալը.
1) նախագիծը լրացնել հետևյալ բովանդակությամբ 3-րդ հոդվածով և համապատասխանաբար փոխել հետագա հոդվածների համարակալումը.
«Հոդված 3. Օրենսգրքի 379-րդ հոդվածը լրացնել հետևյալ բովանդակությամբ 3-րդ մասով.
«3.	Սույն հոդվածի 2-րդ մասով սահմանված դրույթները կիրառվում են, եթե «Անկանխիկ գործառնությունների մասին» Հայաստանի Հանրապետության օրենքով այլ բան նախատեսված չէ։»,
2) նախագծի 2-րդ հոդվածը լրացնել հետևյալ բովանդակությամբ 2-րդ կետով, իսկ 2-րդ կետը համարել 3-րդ կետ.
«2) 2-րդ մասը լրացնել հետևյալ բովանդակությամբ 7-րդ կետով.
«7) հսկիչ դրամարկղային մեքենաների կիրառության ճշտության թեմատիկ ստուգումը, որի դեպքում հսկիչ գնման առանձին հանձնարարագիր չի պահանջվում:»,
3) նախագծի 5-րդ (խմբագրված 6-րդ) հոդվածը «վրա» բառից հետո լրացնել «,բացառությամբ սույն օրենքի 2-րդ հոդվածի 2-րդ կետի, որն ուժի մեջ է մտնում սույն օրենքի պաշտոնական հրապարակմանը հաջորդող տասներորդ օրվանից բառերով։

10․ «Վարչական իրավախախտումների վերաբերյալ Հայաuտանի Հանրապետության oրենuգրքում լրացումներ կատարելու մաuին» ՀՀ օրենքի նախագծի 2-րդ հոդվածում նշված՝ «Գործատուն ազատվում է սույն հոդվածով նախատեսված` աշխատավարձ չվճարելու համար սահմանված պատասխանատվությունից, եթե աշխատավարձ ստացողը գործատուին օրենսդրությամբ սահմանված կարգով չի ներկայացրել իր հանրային ծառայությունների համարանիշը (սոցիալական ապահովության քարտը) կամ հանրային ծառայությունների համարանիշ չստանալու վերաբերյալ տեղեկանքը և բանկային հաշվեհամարը՝ աշխատավարձը անկանխիկ եղանակով ստանալու համար» սահմանումը հնարավորություն է տալիս շրջանցել աշխատավարձերը պարտադիր անկանխիկ եղանակով վճարելու իրավական պահանջը, քանի որ խնդիրը տվյալ գործընթացները կարգավորելն է, այլ ոչ թե աշխատակիցների հայեցողությանը թողնելը։ Այսինքն ստացվում է, որ գործատուն, որպես հարկային կամ արժութային գործակալ, պետք է պատասխանատու լինի նշված պահանջի ապահովման համար։


	1․ Առաջարկությունը չի ընդունվել, քանի որ համաձայն «Համայնքային կառավարչական հիմնարկների մասին» ՀՀ օրենքի 5-րդ հոդվածի՝ հիմնարկի պահպանման ծախսերն ամբողջությամբ ֆինանսավորվում են պետական կամ համայնքի բյուջեի միջոցներից: Հիմնարկն իր ֆինանսական գործառնություններն իրականացնում է գանձապետական համակարգի միջոցով: Այսինքն՝ հիմնարկը առանձին հաշվով կամ դրամարկղային գործարքներ չի իրականացնում, ուստիև առաջարկով ներկայացված խնդիրը առկա չէ։
Ներդրումային ֆոնդը որպես այդպիսին հանդիսանում է իրավաբանական անձ (կազմակերպություն), ուստի նրանք կարգավորման դաշտից դուրս չեն մնում։ 
Օտարերկրյա կազմակերպությունները և ՀՀ Կենտրոնական բանկը ներառվել է Օրենքում։








































2․Առաջարկը ընդունվել է և կատարվել է համապատասխան հստակեցումներ։
































































3․ Առաջարկությունը ընդունվել է և կատարվել է համապատասխան փոփոխություն։








































4․ Առաջարկությունը ընդունվել է և կատարվել է հստակեցում։
















5․Առաջարկությունը ընդունվել է և կատարվել է համապատասխան փոփոխություններ։











































































































































































































































































































































































































































6․ Առաջարկությունը չի ընդունվել, քանի որ պատասխանատվություն արդեն իսկ նախատեսված է, բացի այդ հոդվածը հստակեցվել է։










7․ Առաջարկը ընդունվել է և կատարվել է համապատասխան փոփոխությունը։



















8․Առաջարկը ընդունվել է մասնակի և կատարվել է համապատասխան փոփոխությունը։


































9․ Առաջարկությունը ընդունվել և կատարվել են համապատասխան փոփոխությունները։

10․ Ընդունվել է ի գիտություն։
Այս նորմը նախատեսվել այն դեպքերի համար, երբ աշխատողը հաշվեհամար չներկայացնի և գործատուն չկարողանա վճարել՝ նա պատասխանատվության չենթարկվի։ Ներկա գործող կարգավորման շրջանակում աշխատողը կարող է չտրամադրել հաշվեհամար և այս դեպքում գործատուն կարող է պատժվել։ Ինչ վերաբերվում է կարգավորմանը, տեղեկացնում ենք, որ, եթե օրենքով պահանջված է, որ աշխատավարձը պետք է անկանխիկ վճարվի և աշխատողը հաշվեհամար չի ներկայացնում, գործատուն կարող է չվճարել աշխատավարձը, այլ ոչ թե վճարել կանխիկ։






	
	
	
	

	
	
	
	

	
	
	
	



